


€ dorsito ao aborto librs 5 gratuito

Nos Gltimos tempos, ante a proposta de reforma da regulacion do aborto, estamos asistindo a un intenso
debate. Por parte dos sectores mais reaccionarios da sociedade criminalizase as mulleres polo simple
feito de querer elexir cando e como ser nais. Dende a Asemblea de Mulleres de Galiza Nova sempre
defendimos o dereito das mulleres a decidir sobre o0 nosa propia vida e por iso cremos necesario reivindicar
a importancia dunha reforma lexislativa que por fin recofneza esta cuestion.

A decision da maternidade é un dereito persoal e intimo de toda muller con independencia da sta idade,
estado civil ou nacionalidade. Na mesma medida deberia selo a interrupcion do embarazo libre e
voluntariamente decidida. Mais, a lexislacién vixente non respecta este dereito, pois o aborto esta
considerado un delicto no Cédigo Penal. Mesmo os tres supostos nos que esta despenalizado o aborto
son insuficiente e desprazan a decision a axentes externos a propia muller (xuizas e xuices, médicas/os...)
cunha grande marxe de discrecionalidade e ambigtiedade que os convirte, na sa aplicacion, en
gravemente discriminatorios para as afectadas. Asi mesmo, o feito de admitir a obxecién de conciencia
para as e 0s médicos que traballan nos servizos publicos de salide, sen verse esta acompafiada dunha
completa regulaciéon sobre incompatibilidades para exercer a mesma actividade en clinicas privadas,
orixina que 0 95% dos casos sexan realizados en centros de caracter privado cos seguintes riscos e
custos, en especial para as mozas galegas pois Galiza ten a taxa de abortos en menores de 18 anos mais
elevada do Estado.

Ainda que a dia de hoxe o Goberno do Estado amosou a sta disposicion a abordar unha reforma da actual
regulacion, o certo é que na lexislatura pasada, a pesar do seu compromiso electoral, o Psoe uniu os
seus votos aos do PP para impedir a aprobacion do texto articulado presentado polo BNG nas Cortes
Xerais. Unha proposta que recofiecia o dereito ao aborto libre e gratuito na sanidade publica e que
permitia superar a inseguridade xuridica na que a dia de hoxe se atopan as mulleres que deciden
interrumpir 0 embarazo, asi como as e os profesionais que as realizan, o0 que ocasionou diversas citaciéns
xudiciais o pasado ano.

Ante o novo escenario que se abre para superar o actual modelo, Galiza Nova loitara, como fixo
historicamente, pola aprobacién dunha Lei de Salde Sexual Reprodutiva na cal se regule un sistema
de prazos que garanta o dereito ao aborto libre nas 16 primeiras semanas de xestacién, como unha
prestacion mais dentro do catalogo da Sanidade Publica. Asi mesmo dende a nosa organizacién tamén
defenderemos que as mozas a partir dos 16 anos sexan quen decidan e autoricen unha interrupcién do
embarazo sen a imposicion dos seus proxenitores ou titores, dado que nos outros casos, como recolle a
Lei do Paciente, son as propias mozas as que autorizan unha intervencioén cirdrxica.

Para Galiza Nova, ademais, é fundamental que a Lei de Prazos se acomparie de politicas e iniciativas
de educacion e informacion sexual, como os centros Quérote, postos en marcha polo BNG dende a Xunta
de Galiza, para axudar a informar e previr, especialmente entre as mozas, o alto indice de embarazos
non desexados.

Este € un momento crucial na loita pola igualdade de dereitos das:mulleres, no que é preciso sumar
esforzos e que as mozas galegas xoguemos un papel protagonista. E por iso que dende a Asemblea de
Mulleres de Galiza Nova queremos animarte para que te organices e traballes con nés, pois somos as
propias mozas as que temos que decidir sobre o noso futuro. Porque en nés non manda ninguén!

